MTIHANI WA MUHULA 1 2026
Hati ya Kuhitimu kisomo cha Sekondari
102/3 Kiswahili     - Karatasi ya 3

FASIHI

Aprili 2026     Muda: Saa 2 ½ 
Jina …………………………………….. Nambari ………               Darasa …….
Sahihi …………………                                                                      Tarehe ……

Maagizo
(a) Andika jina lako na nambari ya usajili shuleni kwenye nafasi ulizoachiwa hapo juu.
(b) Tia sahihi kasha uandike terehe ya mtihani kwenye nafasi ulizoachiwa hapo juu.
(c) Jibu maswali manne pekee.
(d) Swali la kwanza ni la lazima.
(e) Maswali hayo mengine yachaguliwe kutoka sehemu nne zilizobaki yaani; Tamthilia, Hadithi Fupi, Ushairi na Fasihi Simulizi.
(f) Usijibu maswali mawili kutoka sehemu moja. 
(g) Majibu yote ni lazima yaandikwe kwa lugha ya Kiswahili.
(h) Watahiniwa waonyeshe maswali waliojibu kwenye jedwali hapo chini.
(i) Karatasi hii ina kurasa 7 zilizopigwa chapa. 
(j) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa mwaswali yote yamo.

Kwa matumizi ya mtahini pekee.

                           SEHEMU YA A: TAMTHILIA YA BEMBEA YA MAISHA – Timothy M. Arege
1. Lazima
(a) “Ndiyo inifae nini? Mimi mwenyewe sikuwa mnyonge. Ninajua maana ya bidii. Lakini vilevile ninajua kuwa bidii pekee haifaulishi kila jambo.” 
(i) Eleza muktadha wa dondoo.                                                                                  (Alama 4)
(ii) Eleza sifa nne za msemewa.                                                                                  (Alama 4)

(b) “Wala hakuna wapatanao kama sahani na kawa.”  Kauli hii inadokeza kuwa migororo lazima iwepo katika jamii. Fafanua migogo iliyojitokeza kwenye Tamthilia ya Bembea ya Maisha. 
                                                                                                                                        (Alama 12)

                         SEHEMU B: RIWAYA YA NGUU ZA JADI – Clara Momanyi
2. Sasa alifahamu fika kwamba mzigo huo kamwe hauchukuliki. Fedheha ikamshika, uso ukamshuka. Sasa mambo yakamtokea puani.
(a) Eleza muktadha wa dondoo hili. 					                                 (alama 4)
(b) Fafanua umuhimu wa anayerejelewa katika kujenga riwaya ya Nguu za Jadi.              (alama 6)
(c) Bainisha mbinu mbili za kimtindo katika dondoo.			                     (alama 2)
“Sasa mambo yakamtokea puani.” Onyesha ukweli wa kauli hii kwa kurejelea msemaji na wahusika wengine wenye hulka kama zake.		                                             (alama 8)

3. (a)  Changanua mtindo katika dondoo lifuatalo.				                     (alama 8)
Hakujua liliko bahasha ambayo ingemfungulia milango ya heri. Pengine ingemtoa katika maisha yale ya kujikunakuna. Ingemfanya kujua namna atakavyojenga duka jingine na kumwingiza katika pepo ya furaha daima. Haidhuru atakuwa amewaendea kinyume watu wake aliowapenda. Lakini ni lipi lisilowezekana mbele ya pesa?
Kwanza nani angejua amepokea malaki hayo na kwa sababu gani? “Aah, potelea mbali,” aliwaza, “Siku hizi kila mtu anazisaka chapaa, haijalishi ni kwa njia gani ilimradi maisha yamnyookee.”`Kisha alisita na kusema kimoyomoyo, “Utu? Kwani mtu atakula utu. Inafaa mtu ajijenge kwanza kwa njia yoyote ile kisha afikirie masuala ya utu baadaye. Au hata aungame baadaye. Mungu si Athumani. Atamsikiliza na kupokea msamaha wake. Nani asiyeiba au kupokea mlungula siku hizi? Mimi sitakuwa wa kwanza wala wa mwisho.”

(b) Fafanua jinsi vijana walivyosawiriwa riwaya ya Nguu za Jadi.		                  (alama 12) 



SEHEMU YA C: HADITHI FUPI

4. D.W. Lutomia na P. Muthama (wah.): Mapambazuko ya Machweo na Hadithi Nyingine
                        Toba ya Kalia 
(a) “Kwa kweli, nimeungulika sana miaka yote hii kwa unyama tuliomtendea Jack …”
(i) Bainisha muktadha wa dondoo hili.                                                                        (alama 4) 

(ii) Kwa kurejelea hadithi ya Toba ya Kalia, jadili maudhu ya elimu.                       (alama 6)

(b) Kwa  kurejelea hadithi Harubu ya Maisha, Jadili changamoto wanazokumbana nazo waajiriwa kwa kurejelea hadithi hii.                                                                           (alama10)

5.                                     Kila Mchezea Wembe
 (a) “Japo maisha yangu yamekanyagwa na kutiwa najisi na tamaa yangu mwenyewe…bado ningali na thamani mbele ya macho ya wanipendao.”
Thibitisha jinsi maisha ya msemaji yalivyokuwa yametiwa najisi.                           (alama 10)

                           Fadhila za Punda
(b) “Fadhila za punda ni mashuzi.” Onyesha ukweli wa kauli hii ukirejelea hadithi.    (alama 10)















                                                      SEHEMU YA D: USHAIRI
6.     Soma shairi lifuatalo kisha ujibu maswali yanayofuata
Yadunda na kupwitapwita, ngoma kuu ya vita Ikitaka nyama iliyo hai
Itokomezwe,chumani ikijikita Ikitaka mtumwa baada ya mtumwa Wa kila nchi,ulimwenguni mzima Ashike chuma cha kifo-cha-mwenziwe
Kifo cha utumwa

	Na kwa nini?
	Dunia inatetemeka
	Bila mavazi
Bila malaji;
	Binadamu akiogelea katika ziwa la damu 
	Ili watu Fulani
	Mahali Fulani ... ulimwenguni 
	Wanufaike kwa kipande cha ardhi
		...bila thamani.

Matapo ya watu
Yakilia kama mafisi yenye njaa na damu Waikata na kuichoma ngozi ya dunia
Ili watu Fulani
Mahali Fulani	ulimwenguni
Waendelee kuishi kwa jasho la wenzi wao
		... bila imani
	Na nani aliye juu ya mbingu
	Ya vita hivi vya uchungu?
Mungu?
Uhuru?
Miliki!!!


Ewe unayejitolea roho yako lini utaizindua akili yako
usimame wima kwa nguvu zako uwache kupigana na ndugu zako
….wadhulumiwa wenzako Ili watu Fulani tu
Mahali Fulani…….ulimwenguni Waendelee kusarifu unyonyaji
Wa watu duniani Bila upinzani

Ni lini


Uliulize:


Utaligeukia tabaka dhalimu La taifa lako mahushumu

Nakipigania kitu gani? Nampigania mtu gani? Nayapigania maslaha gani?

             Maswali.
(a)  Hili ni shairi la aina gani?	            ( Alama 1)
            Thibitisha jibu la (i) hapo juu	 ( Alama 3)
(b) Fafanua maudhui katika shairi hili.	 ( Alama 4)
(c) Tambua mbinu nne za kimtindo zilizotumika katiaka shairi hili.	 ( Alama 4)
(d) Tambua nafsineni katika shairi.                                                                                   ( Alama 2)
(e) Andika ubeti wa nne katika lugha nathari.	 ( Alama 4) 
(f) Shairi hili linakatisha tamaa. Thibitisha.	 ( Alama 2)


7. Soma shairi lifuatalo kisha ujibu maswali
Tualifungua dimba, kwa fujo na hamaki Twataka kweli kuamba, yalipo kweli na haki Mshaka yalotukumba, vijana na mashabiki Madawa haya ya kulevya, ni kitanzi twajitia.

Tumejitia kitanzi, kwa kuvuta ino bangi Tumepanda hilo penzi, kwa kupumbazwa na bangi Tumekuwa kama panzi, 'liyezamaa kwa mtungi Madawa haya ya kulevya, ni kitanzi twajitia.

Si sigara si pombe, kwavyo vyote twajifunga 
Si hiroini si gulu, hivyo vyote twavipanga
          Si chang'aa si dope, vyote hivyo twavitwanga 
          Madawa haya ya kulevya, ni kitanzi twajitia.


Baada ya pafu moja, ulimwengu huwa tamu Timuka moja kwa moja,kutafuta tamu tamu Walakini tamu tamu,hugeuka kuwa sumu Madawa haya ya kulevya,ni kitanzi twajitia.

Ukimwi hata kaswende, utapata ndugu yangu ‘Tatembea kama mende, aliyepigwa kwa rungu Utatokwa na umande, kwa kupatwa na uchungu Madawa haya ya kulevya, ni kitanzi twajítia.

Tumewaona hao wengi, wamejitunga sindano Wakaongeza na bangi, wapate singizi pono Wamegeuka mitungi, siyopandwa kono kono Madawa haya ya kulevya, ni kitanzi twajitia

Aliyekwambia nani, bangi hutuliza bongo? Eti 'kiwa matatani, vuta vuta kimpaongo! Wajitia uyawani, kuharibu wako ubongo Madawa haya ya kulevya, ni kitanzi twajitia.

Darasani ni kulala, kwa sababu ya madawa Watamani kula kula, kwa sababu ya madawa ‘Tabaki kisomo bila, ushindwe hata tibiwa Madawa haya ya kulevya, ni kitanzi twajitia.

Usije kashawishika, na hao wako marafiki Wakwambie shika shika, ndiposa uwe shabiki Madawa haya kuyashika, ni nyumba kweli kubaki Madawa haya ya kulevya, ni kitanzi twajitia.

Tamatini tumefika, ni onyo twalitoeni 
Mzigo utajitwika, madawa kuyaleweni 
‘Tajikuta umeshika, tama yako ‘kilieni 
Madawa haya ya kulevya, ni kitanzi ttwajitia.
   Maswali
(a)    Fafanua kwa hoja nne mtazamo wa nafsi neni kuhusu dawa za kulevya                 (alama 4)
(b) Ainisha shairi hili katika bahari tofauti ukizingatia vigezo vifuatavyo:
(c) Eleza muundo wa ubeti wa sita na saba                                                                  (alama 3)
(d) Tambua na ueleze umuhimu wa idhini mbili za kishairi zilizotumika katika
ubeti wa tisa na kumi.                                                                                              (alama 4)
(e)  Andika ubeti wa nane katika lugha nathari,                                                             (alama 4)
(f) Bainisha toni katika shairi hili.                                                                               (alama 1)
(g) Tambua nafsi nenewa katika shairi hili.                                                                   (alama 1)


    SEHEMU E:	FASIHI SIMULIZI
8. Vijana wawili walifanya mazoea ya kuchelewa shuleni kwa kwenda kucheza michezo ya kompyuta katika kituo fulani karibu na kwao. Mwalimu wao aliamua kuchunguza ili kubaini mbivu na mbichi kilichowachelewesha wanafunzi wake. Siku moja walifika shuleni wakiwa wamekiandaa kisa cha uwongo kama kawaida, mwalimu alitabasamu na kuwaambia, “Si neno, ninaelewa kuwa baiskeli ilipata panchari!” vijana walitazamana kwa furaha wakijua kwamba kwa mara nyingine wamefaulu kumchezea shere mwalimu lakini hawakujua kuwa mwalimu naye kawaandalia mtihani wake. Aliwapa karatasi iliyokuwa na swali moja tu na kuwaweka katika vyumba tofauti.
“Eleza kwa ufupi ni gurudumu gani lililopata pancha – la mbele au la nyuma?” Swali lilisoma. Kwa maana katika ujanja wao hawakukumbuka kuafikiana juu ya jambo rahisi kama hilo, mmoja aliandika ‘la mbele’, na mwingine ‘la nyuma’. Si viboko hivyo walivyopata...

Maswali 
(a) Bainisha kipera hiki cha mazungumzo 	  (alama 1)
(b) Fafanua sifa zozote nne za kipera ulichotambua                                                               (alama 4)
(c) Utanzu huu hutumiwa katika miktadha mbalimbali katika jamii za kiafrika. Bainisha miktadha miwili.                                                                                                      (alama 2)
(d) Fafanua vipengele vya kimtindo ambavyo msimulizi ametumia kufanikisha uwasilishaji wake.                                                                                                                        (alama 4)
(e) Utanzu wa semi unaendelea kudidimia katika jamii. Pendekeza visababishi vya hali hii.                                                                                                                                                      
                                                                                                                                (alama 5)
(f) Unanuia kufanya utafiti wa kipera cha vitanza ndimi kwa njia ya kushiriki.Eleza changamoto  zinazoweza kukukabili katika utafiti wako	   (alama 4)

